
ЦIИЙИ
ДУЬНЬЯ

РАЙАДМИНИСТРАЦИЯДА СОВЕЩАНИЕ   

Муштулухдин 
хабарринди  хьурай!

Россиядин печатдин югъМубаракрай!

Юбилейдин къаршидиз
«ЦIИЙИ ДУЬНЬЯ» ГАЗЕТДИН – 95 ЙИС

Р Ф - д и н  П р е з и д е н т 
В.В.Путинан Указдалди чи уь-
лкведа прокуратурадин къул-
лугъчийрин Югъ 1996-йисалай 
эгечIна гьар йисан 12-январдиз 
къейдзава. И югъ чи уьлкведин 

Президентди дуьшуьшдай хкя-
навайди туш. Гьеле 1722-йисан 
12-январдиз Россиядин импе-
ратор 1-Петрдин Указдал ге-
нерал-прокурордин къуллугъ 
арадал гъана ва Россиядин про-
куратурадин институтди вичин 
кIвалах башламишна. 

За квез пешекарвилин сувар 
– прокуратурадин къуллугъ-
чийрин Югъ рикIин сидкьидай 
мубаракзава! Къуй чи уьлкведа 
законлувал таъминарунин ре-
кьяй куь зегьмет гьахълувилел 
бинеламиш гьуьрметлуди хьу-
рай. Къуй йисандавай-йисуз 
куь кесерлувал мягькем, чандин 
сагъвал ва кIвалахда агалкьу-
нар хьурай!

«Ахцегь район» МР-дин 
кьилин врио    В.А.АГЪАСИЕВ 

Райондин «ЦIийи дуьнья» 
газетдин редакциядин 
яратмишунрин коллек-

тив, гьуьрметлу юлдашар! Рос-
сиядин печатдин Югъ за квез 
райондин администрациядин, 
райсобранидин депутатрин па-
тай рикIин сидкьидай мубарак-
зава! 95 йисан тарихдин баркал-
лу юбилейдин къаршидиз физ-
вай «ЦIийи дуьньядал» ва адан 
агалкьунрал  чна  дамахзава.

Къуй квез чандин сагъвал, 

яратмишунрин рекье агалкьу-
нар хьурай! Къуй чи газетда 
муштулухрин шад, хъсан ма-
луматарни хабарар, менфят-
лу теклифар, районэгьлийрин 
экономикадин, яшайишдин ва 
культурадин важиблу месэлаяр 
къарагъарзавай итижлу макъа-
лаяр гзаф хьурай! 

«Ахцегь район» МР-дин 
кьилин врио    В.А.АГЪАСИЕВ 

Алукьнавай 2023-йисан 21-июлдиз «ЦIийи дуьнья» газет-
дин 95 йисан юбилей я. Лезгийрин милли журналистикадин 
бине эцигай и газет  республикада лап сифтебурукай сад я. 
Саки тамам асирдин девирда ам райондин ва санлай уьлкве-
дин важиблу пара вакъиайрин шагьид хьана. Гьар са кIвализ 
мугьман жез, инсанар дуьз гъавурдик кутазвай, абур район-
динни адалай къеце патан вакъиайрикай хабардарзавай, же-
мят хъсан крарал тупламишзавай и газет чи райондин чин ва 
гуьзгуь я. Инсанрин фикир-къанажагъдиз таъсир авунин карда 
СМИ-рин къуват гьакьван екеди тирвиляй абуруз гьахълу-
даказ 4-гьукум-власть, обществодин япар ва вилер лугьузва. 

Райондин «ЦIийи дуьнья» 
газет (электронныйбурулай 
тафаватлу яз, чарчин мате-

риалар инсанри хъсан кьатIузва, 
абур тарихда – архивда гьами-
шалугъ амукьзавай гьакъикъи 
документар я) девирдин исте-
мишунрив кьадайвал тешкилун 
чна чи кьетIен дикъетдик кутуна. 
Газетдин винел патан акунар, чап-
завай материалрин тематика, ери  
хъсанариз алахънава. Нетижада 
райондин руководстводин, же-
мятдин патай газетдиз авай итиж 
артух жезва.

Газетдин къуват, кесер къа-
лурзавай кьилин уьлчме, гьелбет-
да,  адан тираж я.  2023 - йисан 
1- паюна газетдин умуми тираж 
1500 экземпляр я. Гекъигун патал, 
лап хъсан вахтара (1980 - йисар) 
газетдин тираж 4500 дав агакьна, 
лап четин 1990 - йисара 250 дал 
аватна. Къенин йикъан агалкьун, 

гьелбетда, райондин руководство-
дин гуьзчивилик кваз редакция-
дин яратмишунин коллективдин 
алахъунрин бегьер я.

Къейдин, райондин руковод-
стводин тапшуругъдалди газетдин 
тираж асул гьисабдай образовани-
един, культурадин, медицинадин 
ва са жерге маса идарайрин кол-
лективрин куьмекдалди тешкил 
жезва. Инал чаз газет хъсандиз 
хуьник къуьн кутазвай бязи ида-
райрин коллективрин тIварар 
кьуналди абуруз ва абурун руко-
водителриз пара кьадар сагърай 
лугьуз кIанзава: СП «сельсовет 
Ахтынский», райондин саки вири 
школаяр, аялрин яратмишунрин 
КIвал (ДДТ), «Космонавт» аялрин 
бахча, образованиедин, культура-
дин Управленияр, КЦСОН, ЦРБ, 
аялрин санаторий, спортшкола-
яр ва бязи масабур.  Райондин 
хайи газет кхьиник ва кIелуник 

пенсионерри (советрин девирда 
абур активни тир), коммерциядин 
хилен къуллугъчийри чпин пайни 
кутунайтIа, чи тираж 2000 экзем-
плярдилайни алатдай. И кардик 
чаз умуд кутаз кIанзава, вучиз 
лагьайтIа райондин ва республи-
кадин уьмуьрдай гьар жуьре малу-
матарни хабарар гунилай, милли 
тарихдин, культурадин, яшайиш-
дин месэлаяр къарагъарунилай 
алава, лап кьилинди лагьайтIа 
жеда, газетдин везифа къе лезги 
чIал хуьн хьанва. Эхь, милли чIал 
хуьниз куьмекзава «ЦIийи дуь-
нья» газетди. Гьавиляй ам гьар са 
кIвале-хизанда столдал хьанайтIа 
лап хъсан тир. Къиметни багьади 
туш – редакциядай, киоскдай йиса 
400 манат. Почтайрин отделений-
рай са тIимил багьа я – 560 манат.

«ЦIийи дуьнья» газетдин 95 
йисан суварин къаршидиз къвез-
вай, адаз гьазурвилер аквазвай 
алай вахтунда чи фикирдик ре-
дакциядин дарамат гуьнгуьниз 
хкунин (вич эцигна кардик кутур 
1967-йисалай инихъ ам капиталь-
ныйдаказ ремонтнавач) ва ам 
лазим тир мебелдал таъминарунин 
месэла ква. И кар райондин руко-
водстводи хиве кьунай ва санлай 
газетдин редакциядин месэлайриз 
дикъет гунай чна адаз пара кьадар 
сагърай лугьузва.

Россиядин печатдин югъ 
печатдин продукция, элек-
тронный изданияр чапдай 

акъудунихъ галаз алакъалубур 
ва СМИ-рин вири къуллугъчияр 
патал сувар я. И югъ 1991-йисан 
13-январдилай къейдзава. Ам 
редакторар, журналистар, изда-
телар, корректорар, публицистар, 
куьрелди, печатдихъ галаз и ва я 
маса дережада алакъалубур патал 
важиблу сувар я. Ам ял ядай югъ 
яз гьисабзавач. Суварин тарихди-
кай лугьун. Россиядин печатдин 
йикъан сувар дуьшуьшдай хкяна-
вач. И юкъуз, 1703-йисуз Россияда 
сифтеди тир вич вахт-вахтунда 
акъатзавай «Ведомость» тIвар алай 
газет вичин кIвалахдив эгечIна. А 
вахтундиз килигайла адахъ агъзур 
экземплярдин гъвечIи тираж авай. 
Редакторни 1-Петр вич тир. Адан 
буйругъдалди газетдилай гъейри 
абур кIелун патал чпе инсанар 
кIватI жезвай ресторанар ачух-
завай. Абуруз пулсуздаказ чай ва 
ширинлухар гузвай. Император  и 
серенжемдиз цIийи реформайри-
кай ва Россия вилик тухун патал 
абурун гереквиликай инсанриз гъа-

вурда акьадай тегьерда суьгьбет-
дай мумкинвилиз хьиз килигзавай.

Сифте типография анжах Мо-
сквада ачухнавай. Амма са тIимил 
вахтунилай издательство Санкт-
Петербургдани ачух хьана. Гьар 
жуьре шегьерра газетдихъ вичин 
тIварар авай: Москвадин, Росси-
ядин ведомостар ва икI мад. Пи-
тердин редакция яракьрин кIвалин 
директор Михаил Абрамован 
дараматда авай. Ам ахьтин нети-
жадал атана хьи, газетда неинки 
политикадиз (сиясатдиз) талукь 
докладар ва къурай рекъемар хьун 
лазим я. Идаз акси яз, адан чинра 
кIелзавайбурун гегьенш къатариз 
итижлу уьмуьрдин гьар жуьре 
хилер ачухарна кIанда. Импера-
тордин ихтиярдалди ва ада хъсан 
кардик кьил кутуналди, газетри 
цIийи уьмуьр къачуна. 

1870-йисуз ахтармишун кьиле 
тухунин нетижада подписка пайда 
хьана. И кар кIелзавайбуруз гзаф 
бегенмиш хьана ва гьеле 1914-йи-
суз 3 агъзурдалай гзаф газетар 
акъудзавай. Абур почтайрин от-
деленийра кхьизвай. Советрин Со-
юздин девирда вири издательство-

яр чи уьлкведин ихтиярда авай. 
Абурукай гьар сад цензурадай 
физвай. ЦIийи газетар анжах тай-
ин тир комиссиядихъ галаз гекъиг 
авурдалай кьулухъ тестикьарзавай. 

Печатдин къуллугъчийрин 
йикъаз бахшнавай суварин югъ 
тайинарунин гереквилиз талукь 
месэла къарагъарайла, и югъ яз 
«Правда» газет ачухай 5-май хкяна. 
СССР чукIур авурдалай кьулухъ 
тарихдин датадал – 13-январдал 
хтун кьетIна. Ам исятдани Росси-
ядин печатдин югъ яз къейдзава.     

Я метлеб авай са вуч 
ятIани кхьихь, я вичикай 
кхьиниз лайихлу са кар ая.

Бенжамин ФРАНКЛИН

Гьахъ-гьисабрин 
докладрихъ яб акална

Даш АЛИЕВ

16-январдиз райадминистра-
циядин нубатдин совещание, 
сифте гаф рахуналди ва йикъан 
месэлаяр раиж авуналди, депу-
татрин Ахцегь райсобранидин 
председатель Абдул-Керим Пал-
чаева кьиле тухвана. Райондин 
административный комиссияди 
2022-йисуз авур кIвалахдин 
гьакъиндай гьахъ-гьисабдин до-
клад авун патал ада трибунадихъ 
муниципалитетдин администра-
тивный комиссиядин секретарь 
Фиридин Магьмудоваз теклиф-
на.

Ада къейд авурвал, райондин 
административный комиссия (ам 
7 касдикай ибарат я, председатель 
– В.А.Агъасиев) 2020-йисан фев-
ралдилай кардик ква. Админи-
стративный къайдаяр чIурунин 
вири месэлаяр ада законда къа-
лурнавай вичин векилвилин 

ихтиярриз килигна гьялзава. 

кьетIен фикир санитарный за-
конодательство чIурунин вилик 
пад кьунин месэлайриз гана. 
Кьилди къачуртIа, вацIар, къа-
налар чирхьинарунин, зирзибил-
рин ихтиярсуз свалкайрин вилик 
пад кьун патал ведомствойрин 
уртах комиссия тешкилна. Поли-
циядин участковыйрин, УЖКХ-
дин, Роспотребнадзордин къул-
лугъчийрин иштираквални аваз 
чкайрал санитариядин гьалар 
ахтатмишунин 10 рейд тухвана. 

Йикъан кьвед лагьай месэ-
ладай трибунадихъ райондин 
архивный отделдин 2022-йисан 
кIвалахдин гьахъ-гьисабдин 
гьакъиндай доклад гваз и от-
делдин начальник Гьавизат Ма-
медова экъечIна. И къуллугърин 
гьахъ-гьисабрин гьакъиндай 
кьилди материалар чна газетдин 
къведай нумрайра гуда.

Ислягь алакъайра хьухь!
ТЕРБИЯДИН МЕСЭЛАЙРАЙ

М.НАРИМАНОВ, журналист-педагог, РД-дин культурадин
лайихлу работник

Шумуд сеферда квез жавандихъ галаз суьгьбетиз кIан хьунин 
алахъунар къал-макъалдалди бегьем хьана? Шумуд сеферда ягьсуз 
хьанвай аял ягъун тавун патал куьн сабур хуьниз мажбур хьана? 
Шумуд сеферда жаванди кIеви ванцелди рак гелягъуникди куьн 
шехьна? Вири и дуьшуьшар масакIа куьтягь хьунни мумкин тир! 
КIанзавайди и четин девирда аялдив эгечIдай тегьер чир хьун 
я. Жавандихъ галаз диде-бубадин алакъалувал гзаф дуьшуьшра 
насигьатрал, мийир-межердал ва кьадарсуз къаюмвал ийидай 
къалурунрал бинеламиш жезва. Им эсиллагь дуьз кар туш. Ингье 
жаванвилин яшда авай аялдихъ галаз ислягьвилелди алакъайра 
хьунин 10 жуьре. Нетижайрини чеб гуьзлемишиз тадач. 

1. «Диде-буба» ва «дуст» гафа-
рин арада дуьм-дуьз сенгер тур. 

Квекай куь аялдиз дуст хьайитIа 
жеда. Амма и вахтунда куьн жуван 
диде-бубавилин артуханвал га-
дарна аялдихъ галаз са цIарцIе 
акъвазайтIа, ида фад ва я геж че-
тин месэладал гъида. Мумкин я, 
и гафари векъидаказ ванда, амма 
аялдиз хизанда вичин чка чир хьана 
кIанда. Ам гъвечIиди я ва ада анжах 
гила месэлайрин ва зидвилерин 
алемда чирвилер къачузва. Куьн 

лагьайтIа, сифте нубатда, абуруз 
четин декьикьада терефдар ва даях 
я. Жаванди куьне вичин тереф 
хуьзвайди гьисс авун, куь акьул-
диз ва четин гьаларай экъечIдай 
алакьуниз гьуьрмет авун лазим я. 
РикIел хуьх: аялривай чпиз гьина 
хьайитIани дустар жагъуриз жеда. 
Гьа са вахтунда хъсан диде-бубаяр 
тек-бир дуьшуьшра гьалтда.

2. Аялдин дердийрикай хабар 
яхъ.  

Им лагьай чIал я хьи, гьатта 
регьят ва къулай туширла, гзаф 
кIвалах гвайла ва галатнавайлани 
куьн аялдин патав хьана кIанда, 
вучиз лагьайтIа адаз чIехибур 
герек я. Идан игьтияж иллаки жа-
ванвилин яшда авай аялрихъ жеда. 
И вахтунда месэлаяр гьялиз теже-
дайбур, дуьнья гьахъсузди, гележег 
лагьайтIа, кьил акъат тийидайди яз 
аквада. Квез куь аялдин уьмуьрда 
вуч жезватIа, гьамиша чир хьана 
кIанда. Куьне куь азад вахтунилай 
гъил къачуналди, жавандин патай 
ихтибар къазанмишун лазим я. Эгер 
аял куьне вичин тереф хуьнихъ 
инанмиш хьайитIа, адаз жаванви-
лин яшдай экъечIиз регьят жеда.

3. Аялда жавабдарвал терби-
яламиш ая. 

Жаван уьмуьрдиз гьазурун куь 
вилик акъвазнавай чIехи везифа 
я. Куьне аял а кардин гъавурда 
туна кIанда хьи, адаз уьмуьрдин 
тайин тир жуьре кIанзаватIа, ада 
и кар къазанмишун патал талукь 
тир алахъунарни авуна кIанда. Кар 
анжах са пулда ваъ, аялдин аслу 
туширвиле, адан жавабдарвиле ва 
«хсуси кIвачерал акъвазиз хьунин» 
мумкинвиле ава. Аялдихъ кIвале 

вичин везифаяр хьана кIанда. Куь-
не адан вилик месэлаяр эциг, амма 
аялди авуна кIанзавай кIвалахар 
кьилиз акъудзавачтIа, и кар дикъ-
етсуздаказ тамир. Ида жавандиз 
алем гьикI туькIуьр хьанватIа 
чирда. Эхирдин нетижада ада квез 
и кардай сагърай лугьуда.

4. Яб акализ чира. 
Им лагьай чIал я хьи, пислемиш 

тавуналди, яб акална ва гъавурда 
акьуна кIанда. Гьатта аялди гьуь-
жетзаваз ва векъивал къалурзаваз 
хьайитIани, адан гаф атIумир. Ме-
сэладин деринар чириз чалишмиш 
хьухь. Гзаф дуьшуьшра им куьмек-
дикай гьарай я. РикIел хуьх, куь 
аял чIехи хьанва. Гила адан рикIик 
квай месэлаярни «чIехибурун» 
хьтинбур я. 

5. Гъавурдик кутаз кагьул 
жемир. 

Куьне аял гьамиша куь истеми-
шунрин себебрин гъавурда тур. ИкI 
куьне аялдиз гележегда масадалай 
аслу тушиз дуьз къарар кьабулиз 
куьмекда. Квевай геж хьайила куь-
чеда амукьун хатасуз туширвиляй 
аялдивай тайин тир вахтунда кIвале 
хьун тIалабиз жеда. Жавандиз 

куь тIалабунай къуру истемишун, 
фагьум-фикир тавур буйругъ ваъ, 
къайгъударвал акуна кIанда. 

6. Жавандин тереф хуьз гьа-
зур хьухь. 

Гьикьван чIехи хьанвайбур яз 
аквадатIани, жаванар виридалайни 
гзаф намусдик хкIадай инсанар я. 
Абуруз куьмекдин игьтияж ава. 
Диде-буба тахьайтIа, абурун тереф-
дал мад вуж акъвазда? Куьн вичихъ 
галайдан гьакъиндай аял гъавурда 
тур. Герек адаз куьне пислемиш та-
вуна вичин тереф хуьдайди, вичиз 
меслят гудайди чир жен. Жавандиз 
вич и дуьньяда тек туширди чир 
хьун важиблу я.

7. Вири крарикай хабар хьухь.
Куь аялди гьихьтин музыкадиз 

яб гузватIа, адан дустарин ва абу-
рун диде-бубайрин тIварар вужар 
ятIа, школада жавандин къайгъуяр 
гьихьтинбур ятIа чир хьун хъсан 
диде-буба патал кьилин месэлай-
рикай сад я. Вири ибур диде-бу-
байринни жаванрин арада авай 
алакъаяр мягькем хьун патал герек 
я. Ада чарасуз яз куь дикъетдиз 
къимет гуда. Куьн вичин крарин 
къайгъуда аваз акурла жавандин-
ни куь арада авай алакъаяр хъсан 
патахъ дегиш жеда.

8. Четинвилерай экъечIиз 
чир хьухь.

Къайдаяр, гьелбетда, хьун ла-
зим я, амма абурай экъечIдай 
дуьшуьшарни ава. Месела, аялди 
вичин кIвал къайдадиз хкана кIани 
чкадал ам эсиллагь маса кардал 
машгъул я ва ада вичин везифаяр 
рикIелай ракъурнава. Месэла къиз-
гъинар ийиз чалишмиш жемир. 
КIвал ахпа къайдадиз хкайтIани 
жеда эхир. Аял а кардин гъавурда 
акьун лазим я хьи, куьн буйругъар 
гузвай регьимсуз «машин» ваъ, 
вири крарин гъавурда акьадай ва 
меслятдал къвез алакьдай инсан 
я. Инанмиш хьухь, пакадин юкъуз 
жаванди вичин кIвале гьа вичи 
къайда твада, вични ашкъидалди.

9. Аялдихъ галаз умуми ити-
жар аваз хьухь. 

Умуми итижар (интересар) аваз 
хьуни а кар къалурзава хьи, куьн 
сад-садан гъавурда хъсандиз ава. 
Куьне санал чирвилер къачузва ва 
сада-садаз тежриба пайзава. Инан-
миш хьухь, кIвале куьмек гунин 
патахъай гьуьжетрилай гъейри, куь 
жавандиз квехъ галаз са гьихьтин 
ятIани алакъани хьана кIанзава.

10. Жаванди гьатта яб тагуз 
хьайитIани, куьне рахун дава-
мар ая.

Им кьатIуз четин кар я, амма 
жаванри диде-бубайри лугьузвай 
гафар гьисаба кьазва, яни абуруз 
яб гузва. Гьатта гьараяр ийидай-
лани, абуруз лап хъсандиз куь ван 
къвезва, чIехибурун гъавурдани 
аялар акьазва. Куьне жуван аял-
диз пIапIрус чIугуникай, нарко-
тикрикай, алкоголизмдикай вуч 
фикирзаватIа суьгьбет ая. Куь малу-
матри аял фикирлу ийида. Гьич са 
сефердани жавандин дердияр кваз 
кьун тавуниз рехъ гумир. И вах-
тунда ада куьнни гьисаба кьада…  

Мичегьрин хуьр 
хвена

Дашдемир ШЕРИФАЛИЕВ

Я рехъ, я электрик экв авачир 
къадим Мичегьрин ва а дере-
дин кьилевай Хъларин хуьрер 
1960-йисара тамамвилелди куь-
чарунин, райондин дагълух гзаф 
хуьрер хьиз, иесисузвилелди 
гадарунин сергьятдал алай. Гьуку-
матдин куьчарунин программадик 
акатна, абур Дербент райондин 
Авадандал акъудзавай. Аниз 
вучиз лагьайтIа, 1960-йисуз и 
хуьрерин колхозар Мискискарин 
хуьруьн «Мискинджинский» со-
вхоздик кухтунвай, а макъамда 
район сад тир эхир. Хълавийри-
вай дурум гуз хьанач, амма вич 
хуьруьн Тельманан тIварунихъ 
галай колхоздин чубан, чIала 
атIудай, халкьдин арада кьетIен 
гьуьрмет авай камаллу, нуфузлу 
агъсакъал Мустафа буба (ада 
кьетIивилелди ваъ лагьана), адан 
хва Эльман себеб яз Мичегьар 
амукьна лагьайтIа жеда. Гьабуруз 
килигна дурумлу, ватанперес мад 
са шумуд хизан бубайрин юрда-
рал акъвазна. Вичин вахтунда 70 
дав агакьна кIвалер – хипехъан-
ринни малдаррин дурумлу хсуси 
майишатар авай хуьре 1968-йисуз 
абурукай анжах 12 амукьна. Гьа 
йисуз Ахцегьрин Мукьтадиран 
тIварунихъ галай колхоз «Заря» 
совхоздиз элкъуьрна, адак Ми-
чегьрин, Хъларин, Къутункъарин 
ва Калукрин хуьрерин колхозарни 
кухтунвай. 

Рехъ, экв, радио, телефондин 
алакъа, куьрелди, яшайишдин 
гьич са жуьредин къулайвилер-
ни авачиз яшамиш жезвай бязи 
мичегьвийри, гуя чеб рекьелай 
алудна хуьре тур Мустафа буба-
дилайни наразивилер ийизвай. 
БатIуларизни жедачир, хуьруьн 
жемят Ахцегьрин гьамамрин 
кьилихъ галай са гуьтIуь жигъир-
дай, я туш Смугъулрин СикIрен 
муькъвелай къвез-хъфиниз маж-
бур тир. Гьа са вахтунда абуруз 
куьч хьайи хуьруьнвийрин, гьакI 
райондин маса хуьрерин гьал-
агьвал аквазвай, гекъигзавай эхир. 

Куьлуь хуьрер-майишатарни 
кухтуна сад хъувунвай «Заря» со-
вхоздин директорвиле 1977-йисуз 
Мамалиев Къардаш атуникди 
гьалар са жуьре хъсанвилихъ де-
гиш жез, инсанрин пакадин йикъ-
ахъ инанмишвал арадал хквез 
эгечIна. Нагагь гьадан алахъунар 
хьаначиртIа, и хуьр мадни хуьз 
жедачир.

– Я чан хва, чаз аквазва вун кар 
алакьдай уьтквем итим тирди. Чи 
хуьруьн жемятдин патай тавакъу 
хьуй, Аллагьдин хатур аватIа, чи 
Мичегьрин хуьруьз фикир це. 
Чи патавай Смугъулрин, гьатта 
яргъал дагъларин кукIвара авай 
Гутумрин, Фиярин, Хинерин 
хуьреризни рехъ, экв тухванва. 
Ачух дуьньядин къулайвилерикай 
магьрумнавай чи тахсир вуч я?  
Алакьдай куьмекар чнани ийида, 
чи хуьруьз экв, рехъ гъваш, – 
кIвализ теклифна, чай хъвазвай 
суфрадихъ ада жемятдин мецелай 
директордивай кIевелай тIалабда.

– Башуьсте халу, халкьдиз 
хийирдиз алахъзавай вири ксар зи 
дустар я. Аллагьдин куьмекдалди 
сифте чна хуьруьз энгел тавуна 
экв гъида ва гьа токдин шалман-
рилай кутуна ви кIвале телефон 
эцигда. Къуй са телефонни аваз 
хьуй, герек къведа. Ахпа чна  
муьгъ, рехъ тухуникай фикирда, 
– хиве кьада Къардаша. 

Гьа пакад юкъуз ам и месэла 
гваз Эльманни галаз вичин дуст, 
райондин электросетрин началь-
ник, РД-дин лайихлу энергетик 
Малалиев Феталидин патав фида. 
«Вун гьахъ рахазва, стха. Ми-
чегьвийриз куьмекиз зун гьазур 
я, амма а хуьр электрифицирова-
тун проектдив квачиз зи гъилер 
кутIунва, ахпа чаз шалманар, 
симерни авач. Вун Дербентдин 
88-мехколоннадин начальник 
кьурагьви Жабраилан кьилив вач. 
КIан хьайитIа, гьадавай куьмекиз 
жеда», – меслят къалурда касди. 
Чара авачир, хиве кьунвай кар 
авуна кIанда эхир, яргъал техвена 
кьве яшик хкягъай ичерни гваз гьа 
юкъуз Дербентдиз фида.

– Жабраил стха, къени чи чу-
банрин кIвалера экв авач. Вири 
500 метрдин мензилдин шалма-
нарни сим кIанзава, Феталиди 
вичиз авач лугьузва, – таниш хьа-
на, хваш-беш авурдалай кьулухъ 
ачухда вичин мурад-метлеб. 

–  Фетали стха, Мичегьиз экв 
тухунин тIалабун гваз зи патав 
«Заря» совхоздин директор атан-
ва. Мад чубанрин хуьр къени экв 
авачиз таз жедач хьи, чна алакьдай 
куьмекна кIанда. Вуна ви запасри-
кай адаз вуч кIандатIани це, за ваз 
артухни алаз хугуда, – телефондай 
тапшурмишда ада.

– Вун пара кьадар сагърай! 
Гила ваз чавай вуч кIандатIа лагь, 
– теклифда Къардаша.

–  ЖедатIа эцигунрин матери-
алрай чи зегьметчи коллективдиз 
куь майишатдин гьисабдай як це.

Рази жеда. Закондив кьур-
вал кутIур икьрардалди «Заря» 
совхозди абуруз шалманрайни 
симерай тайин тир кьадарда як 
гудайвал хьана. ИкI, тешкиллуви-
лин кIвалахрилай кьулухъ са кьве 
йикъалай Ахцегь РЭС-дин махсус 
бригададин ва 25 кас мичегь-
вийрин (машиндин рехъ авачир 
дагълух чкада шалманар акIурдай 
вири фурар гъилелди эгъуьнна 
кIанзаваз хуьруьн итимар вири 
сад хьиз мелез экъечIнавай) куь-
мекдалди са йикъан къене вири 
шалманарни акIурна, токдин 
симер тухуда. Къурушрин ГЭС-
дилай алуднавай резервдин под-
станция аваз, ам хкана эхцигна 
хьиз, хуьруьн кимел электрик фо-
нарар куькIуьрна. Хиве кьурвал, 
токдин шалманрикай телефондин 
шнур гъана, Мустафа бубадин 
кIвале гьатта а чIавуз Смугъулани 
авачир телефон эцигна. Чарасуз 
лазимвал хьайила, смугъулвийри-
ни къвез гьанай Ахцегьиз зенгдай.   

Хуьре йифиз экв кткана акур 
шадлухдай мичегьвийри хуь-
руьн кьилин майдандал – кимел 
лапагар тукIуна, зуьрне-далдам-
дал илигна, кьиле шадвилерин 
«тахсиркарар» Мустафа бубани 
Къардаш Гьарунович аваз экв 
къведалди ахьтин гурлу межлис 
къурмишна хьи, адан иштирак-
чийрин рикIелай ам къени алат-
завач.

(КьатI ама)

•	 Чилел яшамиш жезвай 50 
процентдилай гзаф инсанриз жив 
вуч затI ятIа чизвач.

•	 Виридалайни чIехи вили 
китдин рикI кьезил автомашиндин 
екевилиз барабар я.

•	 Алтайда “Кьиникьин дере” 
тIвар алай чка ава, анин вулкандин 
газар инсан патал гзаф хаталу я.

•	 США-дин штатрикай сана 
кардик квай къанундал асаслу яз, 
куьчедал акъудзавай кацерин гар-
данра пуд куркур хьун лазим я. И 

къанунди къушар кьуд кIвач квай 
вагьшидин гьужумдикай хуьзва.

•	 Комодо островда авай ва-
ранрилай (чIехи чурчул) чпелай 
чIехи гьайванрал гьужум ийиз 
алакьзава. Абурун сарарик хаталу, 
зегьерлу бактерияр ква. Варанри 
иви яргъалай гьиссзава, гьавиляй 
эгер инсандал хер алаз хьайитIа, ам 
варанар яшамиш жезвай къурухриз 
фин хаталу я.

•	 Кьурурнавай емишрихъ 
абурухъ хьайи эвелан менфятлу 

такьатрин чIехи пай кумукьзавач.
•	 Са килограмм вирт кIватIун 

патал чIиж 4 миллиондилай гзаф 
цуькверал фин чарасуз я.

•	 Банан гьеле-меле агъургъан 
гъин тийидай емиш яз гьисабзава, 
гьавиляй ам пюредин жуьреда 
бицIекризни гузва.

•	 Гегьеншдаказ раиж хьанвай 
чIалар фикирда кьуртIа, сад лагьай 
чкадал китай чIал ала, кьвед лагьай 
чкадал – испан, пуд лагьай чкадал 
– ингилис.

•	 Китайдин рагъакIидай пата 
шекердин чкадал чайдиз кьел вегье-
на хъвадай къадим адет кардик ква.

Итижлу делилар

Как законно осуществлять трудовую 
деятельность иностранным гражданам

Себебрикай лагьана

Нарушений фитосанитарных 
требований не выявлено

График

Эльза ПАШАЕВА,
начальник миграционного 
пункта МО МВД России 
«Ахтынский»

Особенности трудовой де-
ятельности иностранных 
граждан регулируются 

Федеральным законом от 25 июля 
2002 г. № 115-ФЗ «О правовом 
положении иностранных граж-
дан   в Российской Федерации». 
Иностранный гражданин, приез-
жающий в нашу страну, для лега-
лизации своего труда в Российской 
Федерации оформляет патент на 
работу. Он дает иностранному 
гражданину право законно осу-
ществлять трудовую деятельность 
в Российской Федерации. Этот 
документ позволяет иммигрантам 
официально числиться в штате 
компаний и организаций Рос-
сийской Федерации, а не только 
работать на физических лиц.

Работодатели или заказчики 
работ (услуг), являющиеся юриди-
ческими лицами или индивидуаль-
ными предпринимателями либо 
частными нотариусами, адвока-
тами, учредившими адвокатский 
кабинет, или иными лицами, чья 
профессиональная деятельность в 
соответствии с федеральными за-
конами подлежит государственной 
регистрации и (или) лицензиро-
ванию, имеют право привлекать 
к трудовой деятельности законно 
находящихся на территории Рос-
сийской Федерации иностранных 
граждан, прибывших в Россий-
скую Федерацию в порядке, не 
требующем получения визы, и 
достигших возраста восемнад-
цати лет, при наличии у каждого 
такого иностранного гражданина 
патента, выданного в соответствии 
с законодательством.

Работодатели или заказчики 
работ (услуг), являющиеся граж-
данами Российской Федерации, 
имеют право привлекать к тру-
довой деятельности для обеспе-
чения личных, домашних и иных 
подобных нужд, не связанных с 
осуществлением работодателем 
или заказчиком работ (услуг) пред-
принимательской деятельности, 
иностранных граждан, прибыв-
ших в Российскую Федерацию в 
порядке, не требующем получе-
ния визы, и достигших возраста 
восемнадцати лет, при наличии 

у каждого такого иностранного 
гражданина патента, выданного в 
соответствии с законодательством.

Привлекать иностранных 
граждан вправе работодатели или 
заказчики работ (услуг), не имею-
щие на момент заключения с ино-
странным гражданином трудового 
договора или гражданско-правово-
го договора на выполнение работ 
(оказание услуг) неисполненных 
постановлений о назначении 
административных наказаний за 
незаконное привлечение к трудо-
вой деятельности в Российской 
Федерации иностранных граждан.

Для получения патента ино-
странный гражданин в течение 
тридцати календарных дней со 
дня въезда в Российскую Феде-
рацию представляет лично или 
через уполномоченную субъектом 
Российской Федерации организа-
цию перечень необходимых до-
кументов, установленных ст. 13.3 
Федерального закона «О правовом 
положении иностранных граждан 
в Российской Федерации». Патент 
выдается иностранному граждани-
ну на срок от одного до двенадцати 
месяцев.

Срок действия патента может 
неоднократно продлеваться на 
период от одного месяца. При этом 
общий срок действия патента с 
учетом продлений не может со-
ставлять более двенадцати меся-
цев со дня выдачи патента.

Законодательством установлен 
порядок переоформления патен-
тов. Патент переоформляется 
иностранному гражданину на срок 
от одного до двенадцати месяцев.

Срок действия переоформ-
ленного патента может неодно-
кратно продлеваться на период от 
одного месяца. При этом общий 
срок действия патента с учетом 
продлений не может составлять 
более двенадцати месяцев со дня 
переоформления патента.

Иностранный гражданин не 
вправе осуществлять трудовую 
деятельность вне пределов субъ-
екта Российской Федерации, на 
территории которого ему выдан 
патент. Работодатель или заказчик 
работ (услуг) не вправе привле-
кать иностранного гражданина к 
трудовой деятельности по патенту 
вне пределов субъекта Россий-
ской Федерации, на территории 
которого данному иностранному 
гражданину выдан патент.

Патент иностранному граж-
данину не выдается и не пере-
оформляется, а выданный патент 
аннулируется территориальным 
органом федерального органа 
исполнительной власти в сфере 
миграции:

1) в случае осуществления 
трудовой деятельности с привле-
чением труда третьих лиц;

2) при наличии обстоятельств, 

предусмотренных подпунктами 1 - 
10, 15 пункта 9, пунктами 9.1, 9.2 и 
подпунктом 1 пункта 9.7, пунктом 
9.8 статьи 18 Федерального закона 
«О правовом положении ино-
странных граждан в Российской 
Федерации»;

3) в случае поступления в тер-
риториальный орган федерального 
органа исполнительной власти в 
сфере миграции, выдавший па-
тент иностранному гражданину, 
заявления данного иностранного 
гражданина об аннулировании 
выданного ему патента;

4) в случае непредставления 
копии трудового договора или 
гражданско-правового договора 
на выполнение работ (оказание 
услуг);

5) в случае отсутствия сведе-
ний о работодателе или заказчике 
работ (услуг), являющихся юри-
дическими лицами или индиви-
дуальными предпринимателями, 
в едином государственном реестре 
юридических лиц или едином 
государственном реестре индиви-
дуальных предпринимателей.

Патент иностранному гражда-
нину не переоформляется в случае 
отсутствия в территориальном 
органе федерального органа ис-
полнительной власти в сфере ми-
грации сведений об осуществле-
нии иностранным гражданином 
трудовой деятельности в период 
действия патента.

В случае, если иностранному 
гражданину было отказано в вы-
даче или переоформлении патента 
либо ранее выданный ему патент 
был аннулирован, данный ино-
странный гражданин вправе по-
вторно подать заявление о выдаче 
патента не ранее чем через один 
год со дня отказа в выдаче или 
переоформлении патента либо 
аннулирования ранее выданного 
патента.

Уведомление об аннулиро-
вании патента в течение трех 
рабочих дней со дня принятия 
решения об аннулировании па-
тента направляется территори-
альным органом федерального 
органа исполнительной власти 
в сфере миграции работодателю 
или заказчику работ (услуг), при-
влекающим и использующим для 
осуществления трудовой деятель-
ности иностранного гражданина, а 
также иностранному гражданину.

В случае привлечения рабо-
тодателем или заказчиком работ 
(услуг) иностранного гражданина 
не имеющего действующего па-
тента грозит административным 
наказанием в соответствии со 
статьей 18.15 КоАП РФ а также 
иностранному гражданину грозит 
привлечение к административной 
ответственности в соответствии со 
статьей 18.10 КоАП РФ.

Экспертди Дагъустанда 
АПК вилик фин яваша-
руниз таъсирзавай себе-

брикай лагьана. Санлай къачурла, 
куьтягь жезвай йис Дагъустандин 
агропромышленный комплекс па-
тал бегьерлуди хьана. Аграрийриз 
дуьгуьдин рекорддин бегьер – 138 
агъзур тонн вахчудай мумкинвал 
хьана. Ветеринариядин къуллугъ-
дин хъсан кIвалахдин нетижада 
малдарри лагьайтIа, куьлуь кар-
чин гьайванрикай республикада 
юкьван гьисабдалди 98 % дул 
къачуна. Идалайни гъейри, хуь-
руьн майишатдин машинринни 
тракторрин парк цIийи хъувунва. 
Кьилди къачуртIа, 2022-йисуз 600 

миллион манатдин къимет авай 
272 уьлчме техника маса къачунва. 
Имни 2021-йисан талукь тир де-
вирдив гекъигайла 105 процентдиз 
барабар я. 

Умуд кутаз жеда хьи, къведай 
йис Дагъустандин зегьметчияр па-
тал мадни бегьерлуди жеда. Амма 
СКФУ-дин экономикадин ва идара 
авунин Институтдин финансрин 
ва кредитдин кафедрадин доцент, 
экономикадин илимрин кандидат 
Виктор Борозенецан фикирдалди, 
мумкин тир хаталувилерни гьиса-
ба кьуна кIанда. Абурук экспертди 
хуьруьн майишатдин ва маса суьр-
сетда идара ийиз тежедай жуьреда 
къиметар хкаж хьун кутуна. 

«АПК вилик фин квевай ява-
шариз жеда? Кьилди къачуртIа, 
хуьруьн майишатдин ресурсрин 
къиметар идара ийиз тежедай 
жуьреда хкаж хьуни кардиз пис 
таъсирзава  (минеральный мия-
нардай шейэр, кудайди, техника, 
запасдин частар ва икI мад). Идани 
суьрсетдин жуваз акъваздай къи-
мет артухарзава ва хуьруьн майи-
шатдин суьрсет гьасилзавайбурун 
къазанжияр агъузарзава», – къейд-
на Борозенеца. Адан гафаралди, 
хуьруьн майишатдин суьрсет 
патал къиметар къайдада твадай 
мумкинвилер тахьуни ва хуьруьн 
майишатда пешекарвилин кадрий-
рин кьитвили АПК вилик тухунин 
кардиз писдаказ таъсирда. Адет 
яз, маса регионрай тир пешекарар 
багьа я ва абур АПК-дин гзаф кар-
ханайривай желбиз жезвач.   

приема граждан ОУУП и ПДН 
в МО МВД России «Ахтынский»

И.Н.ДЖАФАРОВ,
начальник ОУУП и ПДН,
майор полиции

1.	 Старший УУП, капитан 
полиции Манатилов Канатил 
Суфиянович: 8 (999) 418-55-02, 
вторник – с 17.00 до 19.00 часов; 
четверг – с 17.00 до 19.00 часов; 
суббота – с 15.00 до 16.00 часов.

2.	 УУП, капитан полиции 
Аллахверенов Феликс Рамаза-
нович: 8 (999) 418-54-98, втор-
ник – с 17.00 до 19.00 часов; 
четверг – с 17.00 до 19.00 часов; 
суббота – с 15.00 до 16.00 часов.

3.	 УУП, капитан полиции 
Шарифов Альберт Кавказович: 
8 (999) 418-54-93, вторник – с 
17.00 до 19.00 часов; четверг – с 
17.00 до 19.00 часов; суббота – с 
15.00 до 16.00 часов.

4.	 УУП, капитан полиции 
Асваров Равидин Магомедович: 
8 (905) 055-53-32, вторник – с 
17.00 до 19.00 часов; четверг – с 
17.00 до 19.00 часов; суббота – с 
15.00 до 16.00 часов.

5.	 УУП, старший лейте-
нант полиции Вагабов Садилах 
Хикметович: 8 (999) 418-55-01, 
вторник – с 17.00 до 19.00 часов; 
четверг – с 17.00 до 19.00 часов; 
суббота – с 15.00 до 16.00 часов.

6.	 УУП, лейтенант полиции 

Казиахмедов Магомедкерим 
Аликеримович: 8 (912) 935-10-
44, вторник – с 17.00 до 19.00 
часов; четверг – с 17.00 до 19.00 
часов; суббота – с 15.00 до 16.00 
часов.

7.	 УУП, лейтенант полиции 
Курбанов Эдик Завирович: 8 
(963) 370-45-42, вторник – с 17.00 
до 19.00 часов; четверг – с 17.00 
до 19.00 часов; суббота – с 15.00 
до 16.00 часов.

8.	 УУП, лейтенант полиции 
Мухуров Форман Шарафидино-
вич: 8 (928) 556-66-68, вторник 
– с 17.00 до 19.00 часов; четверг 
– с 17.00 до 19.00 часов; суббота 
– с 15.00 до 16.00 часов.

9.	 УУП, младший лейте-
нант полиции Моллалиев Ар-
тур Азадиевич: 8 (999) 418-97-05, 
вторник – с 17.00 до 19.00 часов; 
четверг – с 17.00 до 19.00 часов; 
суббота – с 15.00 до 16.00 часов.

Примечание:
Среда – день служебных за-

нятий
– с 08 ч.00 мин. до 10 ч.00 

мин. – занятия по служебной 
подготовке.

– с 11 ч.00 мин. до 12 ч.00 
мин. – занятия по физической 
подготовке.

Кавказское межрегио-
нальное управление 
Россельхознадзора обе-

спечило безопасность зерно-
вой продукции, отгружаемой в 
Иран за  2022 год.

С начала 2022 года должност-
ными лицами Кавказского меж-
регионального управления   Рос-
сельхознадзора произведен до-
смотр 453 тыс. 798 тонн зерновой 
продукции, отгружаемой в Ис-
ламскую Республику Иран. Пре-
имущественно экспортное зерно 
поступает в порт автомобильным 
транспортом из Кабардино-Бал-
карской Республики, Чеченской 
Республики и Ставропольского 
края, где, по данным экспертов, 
выращен хороший урожай. Снача-
ла его загружают в специальные 
емкости для временного хранения 
зерна – элеваторы, затем по мере 
формирования судовых партий 
оно перегружается на судна. По 
завершению погрузки инспекто-
рами Россельхознадзора отбира-
ются пробы зерновой продукции, 
которые доставляются в лабора-
торию с самыми современными 
приборами исследований – в даге-
станский филиал Всероссийского 
центра карантина растений ФГБУ 
"ВНИИКР". Всего с начала года, 
таким образом, было доставлено 
и исследовано 156 проб зерновых 
культур, в которых карантинных 
вредных объектов не выявлено.

По итогам лабораторных ис-
следований специалисты даге-
станского филиала Всероссий-
ского центра карантина растений 
ФГБУ "ВНИИКР" начинают 
процесс фумигации – уничтоже-
ния насекомых и других видов 
возбудителей болезней растений 
путём отравления газами-инсек-

тицидами. Только по завершению 
фумигации, судна с зерновой про-
дукцией отправляются в Иран. А 
газ, выделенный из специальных 
приборов, будет циркулировать 
в трюме с зерном еще несколько 
дней во время перехода судна. 
На основании заключений под-
ведомственного Всероссийского 
центра карантина растений Рос-
сельхознадзором за отчетный пе-
риод выдано 238 фитосанитарных 
сертификатов.

При проведении карантин-
ного фитосанитарного контроля 
подкарантинной продукции на-
рушений международных фи-
тосанитарных требований не 
выявлено, карантинные объекты 
не обнаружены.  Благодаря по-
следовательным действиям со-
трудников Россельхознадзора 
удалось обеспечить безопасность 
зерновой продукции, отгружае-
мой в страну-импортер.

Напомним, что Махачкалин-
ский международный морской 
торговый порт  расположен на 
западном побережье Каспийского 
моря и является единственным 
незамерзающим и самым глубоко-
водным портом России на Каспии, 
а также важным стратегическим 
звеном связующим юг страны 
с государствами Средней Азии, 
Ираном, Закавказьем, другими 
странами региона.

Марина МУРСАЛОВА, начальник отдела Кавказского 
межрегионального управления Россельхознадзора, 
заслуженный работник сельского хозяйства РД 



ЦIийи  дуьнья
 (Новый  мир)
Учредитель:

Администрация
 Ахтынского   района
Республики Дагестан

Главный редактор
Д.Ш.ШЕРИФАЛИЕВ

Газета перерегистрирована Управлением федеральной службы 
по надзору в сфере связи, информационных технологий и массовых 
коммуникаций  по  РД  22  января 2019 г.  Регистрационный  номер    
ПИ № ТУ 05-00401.

Позиция редакции может не совпадать  с точкой зрения 
авторов, которые  несут ответственность   за достоверность  и 
объективность предоставленных для публикации материалов. 
Рукописи не рецензируются и не возвращаются. При перепе-
чатке  ссылка на  «Новый мир»  обязательна.

Адрес  редакции и издателя: 
368730, РД, Ахтынский район,
с. Ахты, ул.Герейханова, д.33.

                                              
Телефон главного редактора   

            8(988)-654-59-49
Электронная  почта газеты:

newworld1928@mail.ru

           ИНДЕКС 63312 
Газета «Новый мир» отпечатана в 

ООО «Типография-М»  по адресу: г.Дербент, 
ул.С.Курбанова, 25. Электронная версия  газеты 

на сайте www.akhty.ru
По вопросам  качества  печати  обращаться 

в типографию ООО «Типография-М»
Время  подписания в печать по графику  14.00. 

Подписано в печать 14:00
Газета выходит 52 раза в год.

Тираж 1500 экз.              Заказ №____

Эльза Ибрагьимова – 
Азербайжандин ва 

Дагъустандин Халкьдин 
артистка

«Дишегьлидин рехъ»

Вири туна фида

И крар рикIел хуьн

МЯРЕКАТАР

ДИН

ЭЛЬЗА ИБРАГЬИМОВАДИН – 85 ЙИС

Лумуна  АГЬМЕДОВА

Алай йисан 7-январдиз  
Луткунрин хуьруьн юкь-
ван школадин актовый 

залда РД-дин Муфтиятдин Ахцегь 
районда авай просвещенидин от-
делди тешкилнавай «Дишегьли-
дин рехъ» тIвар алай культурадин 
ва марифатдин серенжем кьиле 
фена. Ам  Ахцегь районда просве-
щенидин отделдин векил Уьзеир 
Шамилова  ачухна. Ада шадвилин 
мярекатдик иштирак  ийиз атан-
вай вирибуруз чухсагъул лагьана. 

Дишегьлийри райондин ва 
гьар са касдин уьмуьрда къугъ-
вазвай еке ролдикай суьгьбетун 
патал инал гаф СтIал Сулейма-
нан тIварунихъ галай райондин 
имамрин Советдин председатель 
Шамиль Гьажи Омароваз гана. 
Ада алай девирда хизандин хуш 

рафтарвилер чIур тахьун патал 
пуд кардал   амал авун чарасуз 
тирди къейдна. Сад лагьайди: 
дишегьли вичин кьилин сагьиб-
дилай са къадам агъадай фин;  
кьвед лагьайди: цIийиз кутазвай 
жегьил хизандин арадиз диде-бу-
ба гьахь тавун. Пуд лагьай  себеб  
мобильный телефон я. – Гъавур-
дик квачир жегьил хизан патал 
телефонар еке хаталувал хьанва, - 
тестикьарзава Ш.Омарова. – Гьар 
са диде-бубадин мурад вичин ве-
ледар бахтлу хьун я. Абур бахтлу 
хьун патал «Аял кьепIина амаз, 

дана епина амаз тербияламишна 
кIанда», - лугьузвай  бубайрин ми-
салдал амална кIанда. Пуд рушаз 
шариатдин къанунрив кьадайвал 
тербия ганвай дишегьли женнетда 
жеда. Аялриз дуьз тербия гун гьар 
са диде-бубадин важиблу месэла 
я. Руш аялдиз дуьз тербия гун 

иллаки. 
Мярекатдал хуш келимаяр гваз 

гьакI Огни шегьердин  мискIидин 
имам Мегьамед Рамазанов, Лут-
кунрин жуьмя мискIиндин имам 
Эмир Гьажи Султанбегов рахана. 
Абуру гьадисайрин чешнедал-
ди хизан хуьнин, тербия гунин 
кIвалах гьикI кьиле тухудатIа 
суьгьбетна. Акьалтзавай несилриз 
дагъвийрин къанажагъдив кьа-
дайвал тербия  гунин важиблувал 
къейдна. 

Гуьгъуьнай мярекат Айиша 
Алихановади давамарна. Ада чпи 
и мярекатда иштиракай РД-дин 
Муфтиятдин дишегьлийрин хилен 
къуллугъчи Загьра Мухтаровна-
диз ва райондин дишегьлийрин 
Советдин председатель Таира 
Муспагьовадиз гаф гана. Абуру 
чпин кьилин мурад  дуьнья ислягь 
хьун ва вирибурун балаяр бахтлу  
хьун тирди лагьана.

Мярекат гурлу авуник чпин 
лайихлу пай устадвилелди наши-
дар кIелай Усмана ва «Женнетдин 
чепелукьар» тIвар алай аялрин 
дестеди кутуна. И чкадал же-
гьилриз ахлакьдин тербия гунин 
кIвалахда активвилелди иштирак 
авунай са десте дишегьлийрив 
шад гьалара Гьуьрметдин грамо-
таяр ва къиметлу пишкешар вах-
кана. Абурун жергеда Ахцегьрин 
1-нумрадин юкьван школадин 
директор Султанагъа Мисиева, 
3-нумрадин школадин директор 
Мейрам Рамазанова, райондин 
дишегьлийрин Советдин пред-
седатель Таира Муспагьова ва 
масабур авай. Абуру чпин па-
тай мярекатдин тешкилатчийриз 
рикIин сидкьидай чухсагъул ла-
гьана. Ахпа мярекатдин сергьятра 
аваз «Ассалам» туьквен спонсор 
яз викторина кьиле тухвана. Адан 
суалриз жавабар гайибуруз 1000, 
500 манатдин сертификатар гана.

Зи фикирдалди, дишегьли 
хьун Аллагьдин патай еке бахт я. 
Аллагь Таалади аялар  дуьньядал 
атун, абуруз дуьз тербия гун, хи-
зандин къул, кIвалин къулайвал 
хуьн абурун хиве тунва. Им  еке 
жавабдарвал ва ихтибарлувал я.

Са юкъуз Гьасанал Басри-
дин патав, вичелай Аллагь рази 
хьурай, са дишегьли атана. Ада 
икI лагьана: «Я имам, диндин 
михьивал, диндин жевгьер ва 
диндин хазина вуч я?». Гьасанал 
Басриди, вичелай Аллагь рази 
хьурай, «абур вуч затар ятIа вуна 
лагь чаз чир хьурай», – хълагьна. 
А дишегьлиди «Диндин михьивал 
дастамаз, диндин гевгьер Аллагь 
Тааладихъай кичIе хьун, диндин 
къуват капI, диндин жевгьер гьая 
я», – лагьана. Вучиз лагьайтIа 
играми тир Аллагь Тааладиз гьа-
яни, гьая авай касни гьакьван хуш 
я. Диндин хазина илим я. 

Са касдиз Аллагьдихъай кичIе 
туштIа, адахъ диндин гевгьерни 
авач. Нихъ илим авачтIа, адахъ 
диндин хазинани авач. Гьсанал 

Басри а дишегьлидин ихтилатрал 
гьейран хьана, зираки гьакь ла-
гьана. 

Расулуллагьди (с.а.с.) лагьана: 
«Эй гада, ваз иман мягькем хьана 
кIанзаватIа, и дуьа йикъа яхцIур 
сеферда кIела, иман зайиф жедач 
(Я гьаййу я къаййуму, я зальджа-
ляли валь икрам). И дуьа гьар 
экуьнахъ вирд хьиз тикрар ая, 
темпел жемир». 

Имам Гъазалидин ктабдай кхьейди Гьажи Салягь аль-Калуки я

Ибрагьимова Эльза Има-
мединовна (1938-2012) 
лезгийрин композитор, 

Азербайжандин искусствойрин 
лайихлу деятель (1992), Азер-
байжандин халкьдин артистка 
(2008), Дагъустандин халкьдин 
артистка (2008) я. Ам 1938-йисан 
10-январдиз Азербайжан Респу-
бликадин райцентр тир Аджика-
булдин хуьре Имамедин ва Сона 
Ибрагьимоврин хизанда диде-
диз хьана. Абуру ракьун рекьел 
кIвалахзавай. Э.Ибрагьимовади 
Баку шегьердин 8-нумрадин 
музшкола ,  А .Зейналлыдин 
тIварунихъ галай музыкальный 
техникумдин композициядин 
класс (1957), Азербайжандин 
Уь.Гьажибегован тIварунихъ 
галай государстводин консервато-
риядин композициядин отделение 
(1964, гилан Баку шегьердин Му-
зыкальный Академия) куьтягьна. 

Аял вахтарилай ам халкьдин 
музыкадин еке гьевескар тир. 
Сифте дишегьли-композитор Эль-
за Ибрагьимовади вичин яратми-
шунра лезги халкьдин манийриз 
еке фикир гузвай. Адан сифте 
маниди 1969-йисан 16-апрелдиз 

ван авуна. Ам тIвар-ван авай 
Ш.Алекперовади тамамарна. Ма-
нидин тIвар «Ялан ха деил» тир, 
вични Азербайжандин Халкь-
дин шаир М.Рагьиман чIалариз 
кхьенвай. Азербайжандин Халкь-
дин артистка Ф.Керимовади ре-
спубликадин Халкьдин шаир 
Б.Вагьабзадедин чIалариз тес-
нифнавай «Гедже булаг башын-
да» мани ва Энвер Алибейлидин 
чIалариз теснифнавай «Сен бир 
нагме, мен бир нагме» мани 
тамамарна. Машгьур компози-
торди Октай Шамилан гафариз 
кхьенвай «Билмездим» мани 
Азербайжандин лайихлу артистка 
И.Къулиевади лагьана. Азербай-
жандин лайихлу артист Акиф 
Исламзадеди лагьайтIа, Р.Зекан 
чIалариз теснифнавай «Къурбан 
верердим» мани тамамарна. Абу-
руз халкьди къенин йикъалдини 
яб гузва.

Композитордин эсеррин жер-
гедай яз «Афет» ва «Янан лай-
лалар» операяр, гзаф кьадар 
романсар, сонатаяр, квартетар, 
манияр, гьа жергедай яз СССР-
дин халкьдин артист Р.Бейбутова 
тамамарай «Эй, вэтэн» мани 
къейд ийиз жеда. Ада артистдин 
репертуарда лайихлу чка кьуна ва 
и манидикай адан яратмишунрин 
лейтмотив хьана. Гьи уьлкве-
диз ва континентдиз гастролриз 
фенатIани, и маниди ван авуна.

Эльза Ибрагьимовади ярат-
мишнавай эсерривай авторвилин 
гьар гьи концерт хьайитIани 
безетмишиз жедай. Артистка 
2012-йисан 11-февралдиз яргъал 
чIугур азардилай гуьгъуьниз рагь-
метдиз фена. Ам Баку шегьердин 
гьуьрметлу ксарин сурарин Кьвед 
лагьай Аллеяда кучуднава. Эльза 
Ибрагьимовадин тIварунихъ га-
лай куьчеяр Махачкъала шегьерда 
ва Ахцегьрин хуьре ава.   

Утерянный аттестат об окончании в 1978 году Хрюгской СОШ за 
№ Б 202918, выданный на имя Акимовой Цюквер Рагимхановны, 
СЧИТАТЬ НЕДЕЙСТВИТЕЛЬНЫМ.

Дагълух са хуьре кье къун-
ши авай. Санал лежбер-
вал ийиз, абур гьуьрмет-

лудаказ дуланмиш жезвай. Ахпа 
сада араба, фургъун къачуна, 
алвер ийиз, ам девлетлу хьана. 
Муькуьда, гьа виликрай хьиз, 
лежбервал ийиз ва са ламралди 
кьил – хизан хуьзвай. Са сеферда 
кесибда салам гайила девлетлуда 
салам кьадач. Пара дакIан, хияллу 
жеда ам, гьатта 2 йикъан-йифен 
ахвар-кьарай къакъатда. Пуд ла-
гьай юкъуз ада вичин лам маса 
гана, алай буржарни вахкана, 

5 метр лацу хун къачуда. Фида 
къуншидин патав.

– Я стха, ингье, за зи тадарак-
гьазурвал акунва. Гила жува-жу-
ван къайгъу ая. И ви дараматар, 
мал-девлет – вири туна фида, 
– лагьана, элкъвена гьаятдай 
эхкъечIиз кIан жеда.

– Акъваз, акъваз, чан къунши, 
зун ви гъавурда акьуна, – жаваб 
гуда ада. Ва гьа чIавалай кьулухъ 
абурун араяр ачух хъижеда. Дев-
летлуда вичи сифте салам гуз 
хьана.

Пенсия – 
картадиз

Пенсия туькIуьрун патал 
арза вугудайла, гьар са 
касдивай вичив пенсия 

агакьардай тегьер хкягъиз жезва. 
Пенсия къачунин жигьетдай жуь-
реба-жуьре тегьерар ава, амма 
пенсионерри гзафни-гзаф банку-
нин картадиз ракъурунин къайда 
хкязава. Гьелбетда, гьар са пенси-
онерди вичиз къулай тегьер гьим 
ятIа, гьам тайинарзава.

Пенсия картадиз агакьаруник-
ди пенсионер нубатра акъвазуни-
кай ва я, кIвализ хкана, пенсия 
гудалди вил алаз акъвазуникай 
азадзава. Гьа са вахтунда вуна гьи 
къайда хкягъайтIани, яшайишдин 
гьалар дегиш хьунихъ ва я маса 
месэладихъ галаз алакъалу яз, 
гьар са пенсионердивай вичин 
хушуналди пенсия агакьарунин 
къайда дегишариз жеда.

МФЦ-дин идарадиз фена, 
пенсия картадиз ракъурунин арза 
вугуз жеда. Пенсиядин иеси-
див паспорт ва банкунин рек-
визитар гваз хьун чарасуз я.


